Efallai mai’r llawenydd mwyaf o’r gwanwyn cyntaf hwn, fodd bynnag,
oedd gweld y bywyd gwyllt yn dychwelyd.

Mae pob bore bellach yn dechrau gyda’r adar yn canu — a brefu Wwyn bach
a defaid. Mae’r robin, adar duon, dryw bach a dychweliad disgwyliedig y
gwcw yn darparu trac sain o doriad y wawr ymlaen. Un o’r adegau mwyaf
cyffrous oedd gweld bod y gwenoliaid wedi dychwelyd, yn hedfan yn
ddiymdrech drwy’r awyr fel petaent yn cyhoeddi bod y gaeaf wedi llacio ei
afael ar y dyffryn o’r diwedd.

Mae'r wyn bach yn y caeau cyfagos wedi dod ag adloniant diddiwedd
hefyd. Mae rhywbeth sy’n codi’ch calon am eu gwylio yn rasio o amgyich
y caeau yn gwbl rydd, yn llawn egni waeth pa mor wlyb fydd y ddaear.
Rydym ni hefyd bellach wedi profi’r traddodiad pentref rhyfeddol sef Bingo
Wyna. Mae'’r ffermwraig leol, Emma, yn marcio rhifau ar ddefaid beichiog
penodol, mae’r trigolion yn prynu cardiau bingo, a daw diweddariadau
drwy grvp WhatsApp y pentref yn cyhoeddi rhif y defaid sydd wedi rhoi
genedigaeth.Fel rhai newydd i'r pentref, fe wnaethom ni gymryd y byddai
hyn yn ffordd fach neis o godi arian i’r ysgol.Doeddem ni ddim yn barod
ar gyfer dwyster emosiynol yr holl beth.

O fewn diwrnodau, roeddem ni wedi buddsoddi’n ddwfn yn llwyddiant
atgenhedlu defaid nad oeddem ni erioed wedi’'u cyfarfod. Roedd pob
neges ar WhatsApp bellach yn arwyddocaol iawn. Oedd rhif 14 o’r diwedd
ar fin rhoi genedigaeth? Oedd 27 wedi cael gefeilliaid? Pam oedd 32 yn
cymryd cyhyd? Ar un adeg, roedd yr holl gynnwrf yn llethol ac fe wnes i
wirioneddol ystyried cymryd Kalms cyn agor y negeseuon. Ac eto, y
cymysgedd hwn o anrhefn cefn gwlad, hiwmor ac ysbryd cymunedol ydy’r
union beth sydd wedi gwneud ein gwanwyn cyntaf yma yn un mor
gofiadwy.

Mae hyd yn oed ein gardd, oedd yn edrych braidd yn flinedig pan
gyrhaeddon ni gyntaf, yn dechrau datgelu ambell i syrpreis. Mae blodau
wedi ymddangos lle o’'r blaen dim ond mwd ac ansicrwydd oedd yno, ac
mae’n ymddangos bod rhywbeth newydd yn blodeuo gyda phob wythnos.
Yr hyn sydd wedi ein taro ni fwyaf ydy pa mor gysylitiedig mae’r pentref
yn teimlo &’r tymhorau sy’n newid. Mewn llawer o leoedd, gall y gwanwyn
fynd heibio bron yn ddisylw. Yma, fodd bynnag, mae natur yn teimlo’n
amhosibl ei anwybyddu. Mae’r mynyddoedd, y glaw, y blodau a’r golau
sy’'n newid i gyd yn siapio bywyd bob dydd mewn ffordd sy’n teimlo’n
gysurus iawn. Do, mae’r glaw wedi disgyn yn ddiddiwedd, ac mae dillad
dal dwr wedi bod yn hanfodol. Ond ochr yn ochr & hynny mae harddwch
eithriadol, cynhesrwydd gan y gymuned ac ymdeimlad pwerus o natur yn
ailddeffro o’n cwmpas.

Ac os ydy’r gwanwyn cyntaf hwn wedi dysgu rhywbeth inni, ydy nad ydy
Dolwyddelan yn profi'r tymhorau yn unig - mae’n eu byw yn llawn.




